პროექტი


საქართველოს მთავრობის
განკარგულება № ---
2016 წლის “---“ “----“  ქ. თბილისი

მოსახლეობის ანტირაბიული ვაქცინებით უწყვეტად მომარაგების უზრუნველსაყოფად გასატარებელ ღონისძიებათა შესახებ ი ღონისძიებების მიზნით სსიპ „ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისათვის“ დამატებითი უფლებამოსილების მინიჭების თაობაზე
 
1. მოწონებულ იქნეს საქართველოს შრომის, ჯანმრთელობისა და სოციალური დაცვის სამინისტროს მიერ წარმოდგენილი ინფორმაცია  მოსახლეობის ანტირაბიული ვაქცინებით უწყვეტად მომარაგებასთან დაკავშირებით 
2.  1. სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულმა ცენტრმას (შემდგომში - „ცენტრი“) მიეცეს უფლებამოსილება :
ა) უზრუნველყოს ხელი მოაწეროს ხელშეკრულებას/შეთანხმებას/მემორანდუმს სომხეთის რესპუბლიკის ჯანდაცვის სამინისტროსთან ან მის დაქვემდებარებაში შემავალ შესაბამის სახელმწიფო ორგანიზაციებთან, 5000 დოზა ანტირაბიული ვაქცინის სასაქონლო ფორმით მისაღებად, ურთერთდახმარების სესხების თაობაზე საჭირო დოკუმენტის (ხელშეკრულება/შეთანხმება/მემორანდუმი) გაფორმება;
ბ) სესხად ურთერთდახმარების ფარგლებში მიღებული ანტირაბიული ვაქცინის დაბრუნება განახორციელოს იმავე რაოდენობით, საქართველოს მთავრობის 2015 წლის 30 დეკემბრის N660 დადგენილებით დამტკიცებული იმუნიზაციის სახელმწიფო პროგრამის ფარგლებში შესყიდული რაოდენობებიდან, მომწოდებლის მიერ მათი მოწოდების შემდგომ, კანონმდებლობით გათვალისწინებული ფორმით.
3. გ) ანტირაბიული ვაქცინის ტრანსპორტირება სომხეთის რესპუბლიკიდან საქართველოში და პირიქით, განახორციელოს ცენტრმა „ცივი ჯაჭვის პრინციპების“ მკაცრი დაცვით სპეციალური სატრანსპორტო საშუალებებით, რომლის ხარჯის დაფარვა განხორციელდება ცენტრის აპარატის ხარჯებიდან.;    

განმარტებითი ბარათი
მოსახლეობის ანტირაბიული ვაქცინებით უწყვეტად მომარაგების უზრუნველსაყოფად გასატარებელი ღონისძიებების მიზნით სსიპ „ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისათვის“ დამატებითი უფლებამოსილების მინიჭების თაობაზე

საქართველოს მთავრობის განკარგულების პროექტზე

განმარტებითი ბარათი 
1. ინფორმაცია სამართლებრივი აქტის პროექტის შესახებ 
დადგენილების პროექტი მომზადდა შემდეგი გარემოების გათვალისწინებით:
„იმუნიზაციის“ სახელმწიფო პროგრამის ანტირაბიული სამკურნალო საშუალებებით უზრუნველყოფის კომპონენტის ფარგლებში, SPA160006482 ელექტრონულ ტენდერში გამარჯვებულ კომპანია „GSK Vaccines GmbH“-თან ცენტრის მიერ 2016 წლის 5 აპრილს გაფორმებულია ხელშეკრულება N254, 170,000 დოზა ჯანმრთელობის მსოფლიო ორგანიზაციის მიერ პრეკვალიფიცირებული, ინდური წარმოების ანტირაბიული ვაქცინა „რაბიპურ“-ის მოწოდებაზე - თანხით 1.898.700 ლარი. აღნიშნული ხელშეკრულების საფუძველზე, 2016 წლის 10 ივნისს ცენტრისათვის მოწოდებული იქნა ვაქცინის პირველი პარტია - 30000 დოზა, ხოლო მეორე პარტიის მოწოდება უნდა განხორციელებულიყო ივლისის ბოლოს - აგვისტოს დასაწყისში, მაგრამ კომპანიაში განხორციელებული რეორგანიზაციის (Novartis-ის ვაქცინების წარმოების ხაზის დისტრიბუციის GSK-ს ერთი შვილობილი კომპანიიდან მეორეზე გადაცემა) შედეგად, ვაქცინების მოწოდება იგვიანებს 2016 წლის 25-28 აგვისტომდე. „GSK Vaccines GmbH“-ს ადგილობრივი წარმომადგენლობიდან მიღებული დადასტურებული ინფორმაციით, 25000 დოზა ვაქცინა გამოიგზავნება 23 აგვისტოს და თბილისში იქნება 25 აგვისტოს, ხოლო მეორე პარტია 20000 დოზა ვაქცინა გამოიგზავნება 24 აგვისტოს და თბილისში იქნება 27 აგვისტოს. მოწოდების ვადების ცვლილებისა და ანტირაბიული ვაქცინის ხარჯვის სეზონური მატების გამო, სახელმწიფო პროგრამით შესყიდული ანტირაბიული ვაქცინის მარაგები კრიტიკულ ზღვარს უზახლოვდება და შესაძლოა ქვეყანაში შეიქმნას 7-10 დღიანი მწვავე დეფიციტი. 
აღნიშნული პრობლემის აღმოსაფხვრელად, ერთი მხრივ დაწყებულია ბაზრის მოკვლევა მინიმალური რაოდენობის ვაქცინების გადაუდებლად შესყიდვის მიზნით (იმ შემთხვევის დასაზღვევად, თუ მიმწოდებელი ვერ დაიცავს უკვე დადასტურებული მოწოდების ვადების დაცვას), ხოლო მეორე მხრივ  მიმდინარეობს მოლაპარაკებები სომხეთის რესპუბლიკის ჯანდაცვის სამინისტროსთან 5000 დოზა ანტირაბიული ვაქცინა ,,რაბიპური“-ს საქართველოსთვის სასაქონლო ფორმით სესხების მიზნით, იმ პირობით, რომ ცენტრი როგორც კი მიიღებს  „GSK Vaccines GmbH“-გან შეკვეთილ ვაქცინას აგვისტოს თვის ბოლომდე განახორციელებს იმუნიზაციის სახელმწიფო პროგრამის ფარგლებში შესყიდული იგივე ანტირაბიული ვაქცინა „რაბიპური“-ს 5000 დოზის დაბრუნებას.  
ანტირაბიული ვაქცინის ტრანსპორტირებას სომხეთიდან საქართველოში, ხოლო შემდეგ საქართველოდან სომხეთში განახორციელებს ცენტრი „ცივი ჯაჭვი“-ს პრინციპების მკაცრი დაცვით, საკუთარი სპეციალური სატრანსპორტო საშუალებებით.  

  
2. პროექტის მიღებით გამოწვეული საფინანსო‑ეკონომიკური შედეგების გაანგარიშება 
პროექტის მიღება არ გამოიწვევს სახელმწიფო ბიუჯეტიდან დამატებითი ხარჯების გამოყოფას.
ვაქცინის ტრანსპორტირებასთან დაკავშირებული ხარჯები სრულად დაიფარება ცენტრის აპარატის ხარჯებიდან. 
3. პროექტის მოსალოდნელი შედეგები 
დაგეგმილი ღონისძიებების განხორციელების შედეგად მოხდება მოსახლეობის უწყვეტი მომარაგება ანტირაბიული ვაქცინით. 
4. პროექტის განხორციელების ვადები
პროექტის განხორციელების ვადაა 2016 წლის 31 დეკემბრამდე.
5. პროექტის ავტორი და წარმდგენი
პროექტის ავტორია სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი.
პროექტის წარმდგენია საქართველოს შრომის, ჯანმრთელობისა და სოციალური დაცვის სამინისტრო. 

